
02.04.2014թ .-ին Բեռլինահայության  հանդիպումը Բեռլին  Լիշտենբերգի  

Ավետարանչական  <<Փրկչի>> եկեղեցում ԼՂՀ  Խորհրդարանի  Նախագահ 

պարոն Աշոտ Ղուլյանի  եւ ԼՂՀ փոխարտգործնախարար  պարոն  Ֆելիքս  

Խաչատրյանի  հետ  

Արցախի Հանրապետության Խորհրդարանի մեծարգո նախագահ պարոն Աշոտ 

Ղուլյան, 

Արցախի Հանրապետության Արտաքին գործերի փոխնախարար մեծարգո պարոն 

Ֆելիքս Խաչատրյան, 

Գերմանիայում ՀՀ դեսպանության հարգելի աշխատակիցներ, 

Գերմանիայում Արցախի մշտական ներկայացուցիչ, մեծարգո պարոն Հարություն 

Գրիգորյան, 

Բեռլինի Հայ Համայնքի վարչության հարգարժան անդամներ, 

Բեռլինի Եկեղեցական եւ Մշակութային Հայ Համայնքի վարչության հարգելի 

անդամներ, 

սիրելի բեռլինաբնակ հայրենակիցներ, հյուրեր, բարեկամներ, տյարք եւ տիկնայք 

 

թույլ տվեք ի դեմս Բեռլինի Հայ Համայնքի, Բեռլինի Եկեղեցական եւ Մշակութային 

Հայ Համայնքի եւ Եվրոպացի եւ Հայ Մասնագետների Ասոցիացիայի անունից 

ողջունելու Ձեզ եւ Արցախից ժամանած մեր մեծապատիվ հյուրերին ասելու 

<<Բարի' Գալուստ Գերմանիա, բարի' գալուստ Բեռլին եւ բոլորին բարի' գալուստ 

Եվրոպացի եւ Հայ Մասնագետների Ասոցիացիա հանրօգուտ կազմակերպություն, 

կարճ՝ ՀԵՄԱ>>:  

Այս այցը կարելի է որակել Բեռլինի հայերի պատմության մեջ որպես պատմական 

եզակի պահ, քանզի Ձեր ներկայությամբ, մեծարգո պարոն Ղուլյան, հաստատեցիք 

Հայկական երկրորդ Հանրապետության՝ Արցախի հոգատար վերաբերմունքը 

բեռլինահայերի առօրյայի եւ նրանց կենսակերպի նկատմամբ: Այժմ թույլ տվեք 

հակիրճ ներկայացնել բեռլինահայ կազմակերպությունների դերն ու 

նշանակությունը հայերի համախմբման եւ հայապահպան գործնեությունում: 

Մշակութային եւ գիտակրթական ասպարեզներում ավանդական իրենց 

գործելաոճն ունեն մեր երկու համայնքները՝ Բեռլինի Եկեղեցական եւ 

Մշակութային Հայ համայնքը, ինչպես նաեւ Բեռլինի Հայ Համայնքը՝ ունենալով 

իրենց մշտական նստավայրը, միջոցառումների կազմակերպման եւ անցկացման 

հստակ մեթոդներն ու ժամկետները, ինչպես նաեւ գործունեության ծանրության 

կենտրոնները, օրինակ՝ եթե Բեռլինի Եկեղեցական եւ Մշակութային Հայ 

Համայնքում գերակշռում է Գերմանիայում Հայ Առաքելական Եկեղեցական թեմի 

առաջնորդությամբ հայերի հոգեւոր կարիքների սպասարկման  գործունեությունը, 



ապա Բեռլինի Հայ Համայնքում առավելապես կազմակերպվում են կրթական, 

քաղաքական եւ գիտահանրամատչելի միջոցառումներ, որոնց միջոցով ոչ միայն 

ամրագրվում է ներքուստ hայ արվեստի, գիտության եւ կրթության հետ կապի 

անքակտելիությունը, նաեւ գերմանական հանրությունն է հավուր-պատշաճի 

մակարդակով իրազեկվում վերջիններիս մասին: Այս կապակցությամբ թույլ տվեք 

իմ ակնածանքն ու խորին երախտիքի խոսքն ուղղել մեր ավանդական երկու 

համայնքների վարչություններին՝ հայերի ինքնության պահպանման գործնեութան 

մեջ իրենց հարուստ ավանդը ներդնելու եւ այս գործում տարիներ շարունակ 

տոկոնություն ցուցաբերելու համար: Շեշտելով այստեղ մեր միասնության 

կարեւորությունը հնարավոր չէ մոռանալ Գերմանիայի Հայ Առաքելական 

Եկեղեցու թեմի առաջնորդ սրբազան Գարեգին Արքեպիսկոպոս Բեկչյանի հայեցի 

բարձր ու խոհուն պահվածքը հավատացյալ հայ ժողովրդին համախմբելու մեջ, ով 

անմասն չի ի թիվս մնացածի արեւելյան Բեռլինում սուրբ Պատարագներ 

կազմակերպելու գործին: Աստված Ձեզ ուժ եւ երկար տարիների կյանք պարգեւի, 

սրբազան հայր, հայանպաստ Ձեր հոգեւոր գործունեությունը ցանկալի արդյունքին 

հասցնելու համար: Վերջապես երախտագիտորեն մեր բարեմաղթանքներն ենք 

ուզում հղել նաեւ Հայաստանի Հանրապետության Սփյուռքի Նախարարությանը, 

հանձինս նախարար տիկին Հրանուշ Հակոբյանի, ով տարիներ շարունակ մեր 

դպրոցին մատակարարում է գրականություն եւ կրթական նյութեր ու հոգում 

ուսուցիչների վերապատրաստման մասին: 

  

Այո՜, մենք ուժեղ ենք, երբ միասին ենք, իսկ Ձեր այցով Արցախի Հանրապետության 

Խորհրդարանի մեծարգո Նախագահ պարոն Ղուլյան եւ Ձեր ներկայությամբ 

դեսպանատան հարգելի աշխատակիցներ, որպես Գերմանիայում Հայաստանի 

Հանրապետության շահերը ներկայացնող ինքնանկախի, Դուք ավշահարում եք 

մեր անքակտելիության սերմնահատիկը եւ նոր ուժ ու եռանդ հաղորդում 

յուրաքանչյուր բեռլինահային՝ իր հոգու խորքում թեժ պահելու հայի կրակը եւ 

նրանից մաս տալու օտարության մեջ դեգերող իր սերնդին: 

Այժմ թույլ տվեք հակիրճ ներկայացնել ՀԵՄԱ կազմակերպությունը: Եվրոպացի եւ 

Հայ Մասնագետների Ասոցիացիան, համեմատած մեր ավանդական վերոհիշյալ 

համայնքների հետ, ունի ընդամենը մեկ տարվա փորձառություն եւ ջանում է իր 

առջեւ դրված խնդիրների կատարումը հնարավորինս արհեստավարժ ձեուվ 

մատուցելու՝ իր գործունեությունում ներգրավելով եւ համախմբելով 

մասնագետների: 

ՀԵՄԱ նպատակն է Գերմանիայում, ևրոպական այլ երկրներում, ՀՀ-ում և ԼՂՀ-ում 

տարբեր բնագավառների մասնագետներին հավաքագրելու, նրանց գիտելիքներն 

ու կարողությունները միավորելու, ինչպես նաև ստեղծելու միմյանց միջև 



փոխհաղորդակցման հարթակ մասնագիտական ներուժի արդյունավետ 

օգտագործման համար՝ այն ի նպաստ դնելով ինչպես Հայաստանի և Արցախի 

զարգացմանը, այնպես էլ ևրոպահայ սփյուռքում հայի ինքնության պահպանմանը: 

Վերը նշված տեսլականից ելնելով՝ մենք արդեն կատարել ենք որոշ քայլեր 

այն իրականություն դարձնելու ուղղությամբ: 2010թ.-ի հոկտեմբեր ամսից գործում 

է Բեռլինի Հայկական Դպրոցը, որը մեր միության գրանցումից ի վեր վերանվանվեց 

ՀԵՄԱ Հայկական դպրոց, որտեղ այսօր դասավանդվում է հայոց լեզու և 

գրականություն, հայ ժողովրդի պատմություն, երգարվեստ և պարարվեստ: 

Դասընթացներին մասնակցում են 6-ից 25 տարեկան հասակի թվով 28 

աշակերտներ, ովքեր բաժանված են երկու խմբերի՝ առաջատարների և 

սկսնակների: Ներկայումս դասընթացներն անցկացվում են կիրակի օրերը ժամը 

11.00-ից մինչև 16.00: Յուրաքանչյուր ամսի առաջին կիրակի օրը կազմակերպվում 

է այստեղ՝ Բեռլինի Լիշտենբերգ թաղամասի Պաուլ Գերհարդի անվան 

Ավետարանչական <<Փրկչի>> այս եկեղեցում կամ Սուրբ Պատարագ կամ որեւէ այլ 

մշակութային միջոցառում՝ շեշտադրումը դնելով ՀԵՄԱ Հայկական դպրոցի 

սաների գիտելիքների հարստացման եւ նրանց, ի ցույց ծնողների եւ հայասեր 

ժողովրդի, դրսեւորման վրա: 

Այս բոլոր միջոցառումները հնարավոր էր միայն կազմակերպել գերմանացի մեր 

բարեկամների հոգածությամբ եւ նրանց օժանդակությամբ, ինչի համար, առիթից 

օգտվելով, ցանկանում եմ երախտիքիս խոսքն ուղղել Բեռլինի Էկոնոմիկայի եւ 

Լեզվի Անհատական ինտեգրացիայի Դպրոցի՝ WIPA-յի տնօրինությանը եւ 

հատկապես նրա տնօրեն պարոն դոկտոր Զուհրին, ով անհատույց վերոնշյալ 

դպրոցի տարածքը տրամադրեց մեր մատաղ սերնդին եւ ուսուցչական 

անձնակազմին՝ կազմակերպելու վերոնշյալ դասընթացները: Մեր խորին 

շնորհակալությունն ենք հղում Պաուլ Գերհարդի անվան Ավետարանչական 

համայնքի Եկեղեցու քահանա տիկին Սափնա Յոշիին, ով նպաստեց մատչելի 

գներով վարձակալելու այս հրաշաքանդակ եկեղեցին եւ նրա հարակից սրահը, ուր 

մշտապես անցկացնում ենք մեր մշակութային եւ հոգեւոր միջոցառումները: 

Այսպիսով թույլ տվեք եզրափակել ողջույնի իմ խոսքը Չարենցյան հայտնի 

արտահայտությամբ «Ո՜վ հայ ժողովուրդ, քո փրկությունը քո միասնության մեջ է» 

եւ բեմ հրավիրել մեր աշակերտներին: Այնուհետեւ Արցախի Հանրապետության 

Խորհրդարանի մեծարգո Նախագահ պարոն Ղուլյան կթախանձեինք լսելու Ձեր 

ելույթի խոսքը: Շնորհակալություն: 

Հարգանքներով՝ 

ՀԵՄԱ Առաջին Նախագահ 

Միքայել Մինասյան 


